
COMUNICACION XERAL

Por delegacion da Alcaldia de data 12 de marzo de 2020, o concelleiro de Economia
Facenda e Réxime Interior, José Manuel Lage Tuhas, con data 26 de marzo de
2020, conforme ao informe proposta formulado polas Xefaturas de Servizo de
Xestion Tributaria e Tesoureria, adoptou a sequinte

RESOLUCION

INSTRUCIONS DE MEDIDAS FISCAIS A ADOPTAR POLO CONCELLO DA
CORUNA CON OCASION DA PANDEMIA COVID-19

Por Decreto da Alcaldia de data 12 de marzo do 2020, acordouse a declaracion
de extraordinaria e urxente necesidade como consecuencia da pandemia
declarada polo COVID-19, no que se dispofiia a adopcion das medidas
necesarias para garantir a seguridade e a salubridade publicas e o funcionamento
dos servizos imprescindibles e, en xeral, de todas aquelas outras necesarias para
facer fronte a crise sanitaria actual e as suas consecuencias no municipio da
Coruia.

Por Resolucién do 13 de marzo de 2020, da Secretaria Xeral Técnica da
Conselleria de Presidencia, Administracions Publicas e Xustiza, publicada no
DOG do mesmo dia, déuselle publicidade ao Acordo do Consello da Xunta de
Galicia, de 13 de marzo de 2020, polo que se declaraba a situacion de
emerxencia sanitaria no territorio da Comunidade Auténoma de Galicia como
consecuencia da evolucion da pandemia do COVID-19.

O 14 de marzo de 2020, o Goberno espafol declarou o estado de alarma previsto
no art. 116 da Constitucion mediante o Real Decreto 463/2020 do 14 de marzo,
polo que se declara o estado de alarma para a xestidn da situaciéon de crise
sanitaria ocasionada polo COVID-19.

O devandito real decreto recolle, entre outras medidas, a suspension dos prazos
procesuais e administrativos, asi como a suspension dos prazos de prescricion e
caducidade de calquera das accions e dos dereitos durante o prazo de vixencia
do estado de alarma e, no seu caso, das prorrogas que se puidesen adoptar.

Os prazos administrativos regulados na Disposicion Adicional Terceira foron
modificados mediante o Real Decreto 465/2020, do 17 de marzo, cambiando a
redaccion do apartado 4 da devandita Disposicion adicional Terceira e engadindo
dous novos apartados, 0 5 e 0 6. A redaccién vixente dispén:

"1. Suspéndense termos e interrompense 0s prazos para a tramitacion dos
procedementos das entidades do sector publico. O cémputo dos prazos
renovarase no momento en que perda vixencia o presente real decreto ou, no seu
caso, as prorrogas do mesmo.

2. A suspension de termos e a interrupcion de prazos aplicarase a todo o
sector publico definido na Lei 39/2015, do 1 de outubro, do procedemento
administrativo comun das administracions publicas.

3. Non obstante o anterior, o drgano competente podera acordar, mediante
resolucion motivada, as medidas de ordenacion e instrucion estritamente
necesarias para evitar prexuizos graves nos dereitos e intereses do interesado no
procedemento e sempre que este manifeste a sua conformidade, ou cando o
interesado manifeste a stia conformidade con que non se suspenda o prazo.

4. Sen prexuizo do disposto nos apartados anteriores, desde a entrada en
vigor do presente real decreto, as entidades do sector publico poderan acordar e
forma motivada a continuacion daqueles procedementos administrativos que
vefian referidos a situacions estreitamente vinculadas aos feitos xustificativos do
estado de alarma, ou que sexan indispensables para a proteccion do interese
xeral ou para o funcionamento basico dos servizos.

5. A suspension dos termos e a interrupcion dos prazos as que se fai

referencia no apartado 1 non sera de aplicacion aos procedementos
administrativos nos ambitos da afiliacion, a liquidacion e a cotizacion da
Seguridade Social.

6. A suspension dos termos e a interrupcion dos prazos administrativos as
que se fai referencia no apartado 1 non sera de aplicacion aos prazos tributarios,
suxeitos a normativa especial, nin afectara, en particular, aos prazos para a
presentacion de declaracions e autoliquidacions tributarias.”

Pola sua banda a disposicion adicional cuarta do citado RD dispén: “Os prazos de
prescricion e caducidade de calquera das accions e dos dereitos quedaran
suspendidos durante o prazo de vixencia do estado de alarma e, no seu caso, das
prorrogas que se adoptaren”

O Goberno espanol aproba tamén o Real Decreto-lei 8/2020, do 17 de marzo, de
medidas urxentes extraordinarias para facer fronte ao impacto econémico e social
do COVID-19. Este real decreto establece, no seu artigo 33, unha regulacion
sobre a suspension dos prazos no ambito tributario, que afecta ao Concello da
Corufia na medida en que se refire aos prazos contemplados na Lei 58/2003, do
17 de decembro, xeral tributaria (en adiante, LXT).

Cuestion distinta é o prazo para o pago dos tributos de cobranza periodica e
notificacion colectiva, nos que o prazo o fixa o propio Concello nas ordenanzas

fiscais, e, por tanto, @ o Concello o que debe determinar o seu aprazamento,
ampliacion, suspension, etc., atendendo ademais ao sentido en que deben
interpretarse as normas. Asi, o artigo 3 do Cdodigo Civil establece: “As normas
interpretaranse segundo o sentido propio das suas palabras, en relacion co
contexto, os antecedentes historicos e lexislativos, e a realidade social do tempo
en que han de ser aplicadas, atendendo fundamentalmente ao espirito e a
finalidade daquelas”.

E por iso, que dentro da sua autonomia, o concello, tal e como se establece no
preambulo do Real Decreto-lei 8/2020, de 17 de marzo, e en atencion a situacion
excepcional que pode entrafiar o COVID-19 para os obrigados tributarios, en orde
a cumprir certas obrigas tributarias e tramites en procedementos de caracter
tributario, fundamentalmente para atender requirimentos e formular alegacions en
prazo en procedementos de aplicaciéon dos tributos, sancionadores tributarios e
alguns de revisidn en materia tributaria, procede a flexibilizar os prazos cos que
conta o contribuinte para favorecer o seu dereito para alegar, probar e facilitar o
cumprimento do deber de colaborar cos servizos de xestion tributaria e tesoureria
do Concello da Corufa e de achegar os documentos, datos e informacién de
transcendencia tributaria de que se trate. Para ese efecto, tivose en conta o
disposto sobre a suspension dos prazos administrativos para o ambito dos
procedementos de entidades do sector publico & que se refire a disposicion
adicional terceira do Real Decreto 463/2020, do 14 de marzo, de declaracion do
estado de alarma para a xestion da crise sanitaria ocasionada polo COVID-19,
ainda que cun ambito especial e mais concreto, o de certos procedementos
tributarios, e cun horizonte temporal a favor do obrigado que pode superar o da
vixencia inicial do estado de alarma. Por esta mesma razén, e en aras de facilitar
0 pago das débedas tributarias, flexibilizanse os prazos para o pago, tanto en
periodo voluntario como en periodo executivo, asi como o pago derivado dos
acordos de aprazamento e fraccionamento, fixando tamén un novo calendario
fiscal a fin de tentar acomodarse a situacion real do pais.

O Real Decreto-lei 8/2020 distingue entre os actos que xa se notificaron antes da
entrada en vigor do mesmo, pero nos que ainda non vencesen 0S prazos
correspondentes, daqueles que se notifiquen unha vez entrado en vigor o citado
Real Decreto-Lei.

Asi, para os primeiros (actos notificados e non vencidos), establece unha
ampliacién do prazo ata o 30 de abril de 2020. E para os segundos (actos
notificados a partir da entrada en vigor da Real Decreto-lei), o prazo ampliase ata
o 20 de maio de 2020, salvo que o outorgado no acto de notificacién sexa maior,
nese caso este resultara de aplicacion. Os prazos afectados, tanto nun suposto
como noutro, serian:

1. Os das liquidaciéns en periodo voluntario de pago e en periodo executivo.

2. Os dos aprazamentos e fraccionamentos.

3. Os dos actos suxeitos a prazo relacionados co desenvolvemento das poxas
e adxudicacion de bens.

4. Os actos polos que se formula un requirimento, os da dilixencia de
embargo e calquera outro acto de tramite que tefia lugar no seo dun
procedemento de aplicacidon dos tributos, de recadacion ou inspeccion.

5. Prazos para formular alegaciéns no tramite de audiencia.

6. Os prazos para o inicio do procedemento de solicitude de devolucion de
ingresos indebidos, rectificacion de erros materiais ou procedemento de
revogacion.

O Real Decreto-Lei 8/2020 recolle, ademais, outras cuestions, no devandito artigo
33 que tamén afectan os actos tributarios do concello:

1.  No procedemento de prema suspéndese, ata o 30 de abril de 2020, a
execucion das garantias que recaian sobre bens inmobles.

2. O periodo comprendido desde a entrada en vigor do Real Decreto-lei ata o
30 de abril de 2020 non computara a efectos da prescricion e da caducidade.

Supostos de prescricion que inclue:

a. O dereito da administracion para determinar a débeda tributaria
mediante a oportuna liquidacion.

b. O dereito da administracion para esixir o pago das débedas
tributarias liquidadas e autoliquidadas.

C. O dereito para solicitar as devolucions derivadas da normativa de
cada tributo, as devoluciéns de ingresos indebidos e o reembolso do custo
das garantias.

d. O dereito para obter as devolucidons derivadas da normativa de cada
tributo, as devoluciéns de ingresos indebidos e o reembolso do custo das
garantias.

3. Para os efectos do codmputo dos prazos de prescricion, tamén se dispdn
que as resoluciéns que se notifiquen entre a entrada en vigor da Real Decreto-lei
e o 30 de abril de 2020, e que pofian fin a un recurso de reposicion ou un
procedemento econdmico administrativo, entenderanse notificadas coa
realizacion dun unico intento. Nestes casos, o prazo para a interposicion dun
recurso de reposicion ou dunha reclamacion econdémico-administrativa
iniciariase o 1 de maio de 2020.

4. En canto aos procedementos iniciados de oficio, disponse que o periodo
comprendido entre a entrada en vigor da Real Decreto-lei e o 30 de abril non

computara a efectos de prazo maximo de resolucion do mesmo, sen prexuizo da
posibilidade de realizar actos de tramite durante ese tempo, para o seu impulso
e ordenacion.

5. Finalmente, en canto aos rateos que puideran existir pola non realizacién
do feito imporible no importe das taxas por utilizaciéon privativa ou
aproveitamento especial do dominio publico no periodo comprendido durante a
declaraciéon do estado de alarma e, no seu caso, as prorrogas do referido
estado, as persoas contribuintes poderan solicitar a devolucion das cantidades
que proceda polos dias nos que non se realizou a utilizacién ou aproveitamento.
Durante o antedito periodo non se exaccionara ningunha taxa por este concepto.

Con respecto ao determinado polo RD 465/2020 respecto dos prazos para a
presentacion de declaracions e autoliquidacions tributarias, a redaccion dada
indica que non se ven afectados pola suspension de prazos regulados no Real
Decreto-lei 8/2020. Asi o establece no apartado 6 da disposicién adicional terceira
do Real Decreto 463/2020, do 14 de marzo, polo que se declara o estado de
alarma para a xestién da situacion de crise sanitaria ocasionada polo COVID-19,
incorporado a devandita disposicion adicional polo Real Decreto 465/2020, do 17
de marzo.

Con todo e en aras & autonomia local deste concello e o principio de confianza
lexitima regulado no artigo 3 da lei 40/2015, unha vez que este concello
comunicou que os prazos dos procedementos tributarios atopabanse suspendidos
como consecuencia da primeira redaccion do RD 463/2020 e coa intencién de
facer unha interpretacion concorde coa regulacion actual realizase unha
proposta para presentar declaracions de autoliquidacions polo imposto sobre o
incremento do valor dos terreos de natureza urbana tendo en conta se o
pagamento do tributo se produce con anterioridade ou non & declaracién do
estado de alarma. Debe terse en conta tamén a peculiaridade deste tributo que
frecuentemente esixe a realizacion de xestidbns noutros organismos, como
notarias, catastro, etc., que poden resultar dificiles nestes momentos.

Esta proposta ten por obxecto a adopcion de medidas para responder ante o
impacto econdmico negativo que se esta producindo sobre os/as contribuintes
afectados/as polas medidas adoptadas, asi como previr un maior impacto
econdmico negativo sobre os/as mesmos/as. A proposta contén unha serie de
medidas tributarias, de caracter transitorio, que deben ser adoptadas con urxencia
pola citada causa de forza maior, a fin de garantir e protexer os dereitos dos e das
contribuintes e outorgar a correspondente seguridade xuridica. De forma
concreta, establécense medidas relacionadas coa suspension ou prorroga do
inicio dos prazos en procedementos ftributarios, a suspension do prazo de
declaracion e ingreso das liquidacions e de determinadas autoliquidacions, a
suspension da tramitacion dos procedementos tributarios, o tratamento dos
fraccionamentos vixentes e a modificacion do calendario fiscal.

Visto o informe emitido polos servizos municipais, incorporado ao expediente, e
que se incorpora como motivacion desta Resolucion ao abeiro do artigo 88.6 da
Lei 39/2015, de 1 de outubro, de procedemento administrativo comun das
administracions publicas; e tendo en conta que o artigo 124.4 h) da Lei 7/1985, do
2 de abril, reguladora das bases de réxime local autoriza a “adoptar as medidas
necesarias e adecuadas en caso de extraordinaria e urxente necesidade”,
circunstancia obxectiva que se deriva do impacto econémico e social do COVID-
19.

Visto o Decreto de Alcaldia de 12 de marzo de 2020 sobre as facultades
conferidas ao concelleiro de Economia, Facenda e Réxime Interior, mediante a
utilizacién da delegacién de firma.

En base a todo o exposto anteriormente, APROBANSE AS SEGUINTES
INSTRUCIONS:

Primeiro: O inicio dos procedementos tributarios que, segundo a normativa
tributaria vixente deba realizarse de oficio, suspenderase ata o 30 de abril de
2020.

Segundo: O inicio dos prazos para a interposicion de recursos e reclamacions
administrativas ou de calquera outra actuacidon no ambito tributario que deba
comezar a instancia da persoa obrigada tributaria, estenderase ata o 30 de abril
de 2020.

Terceiro: O prazo voluntario de presentacion e ingreso das autoliquidacions polo
imposto sobre o incremento de valor dos terreos de natureza urbana
correspondentes a feitos imponibles devindicados ata a data de declaracion do
estado de alarma estenderase durante os 15 dias seguintes ao momento en que
perda vixencia o Real Decreto 463/2020, do 14 de marzo, polo que se declara o
estado de alarma para a xestion da situacion de crise sanitaria ocasionada polo
Covid-19, ou, no seu caso, as prorrogas do referido estado.

Cuarto: O prazo voluntario de presentacion e ingreso das autoliquidaciéns polo
imposto sobre o incremento do valor dos terreos de natureza urbana

P

correspondentes ao dia seguinte a declaracion do estado de alarma

estenderase durante o mes seguinte ao momento en que cese o estado de
alarma ou, no seu caso, as prorrogas do referido estado.

Quinto: Os periodos de paralizacién dos procedementos tributarios, cuxo inicio se
produciu con anterioridade ao 14 de marzo de 2020, entenderanse como periodos
de interrupcién xustificada para a persoa obrigada tributaria ou dilaciéns no
procedemento por causa non imputable a Administracion tributaria e, en
consecuencia, non se incluiran no computo do prazo de resolucidon dos mesmos,
polo periodo transcorrido durante o prazo de vixencia do estado de alarma e, no
seu caso, das prorrogas que se adoptaren.

Sexto: O computo do prazo de contestacion aos requirimentos individualizados de
achega de documentos, antecedentes ou informacion con transcendencia
tributaria formulados pola Administracién suspenderase entre o0 14 de marzo de
2020 e o 30 de maio, cando o devandito prazo finalice entre as citadas datas.

Sétimo: Non se devindicaran xuros de mora nos procedementos tributarios
durante o periodo transcorrido entre 0 14 de marzo de 2020 e o 30 de abril de
2020.

Oitavo: Amplianse ata o 30 de abril de 2020 os seguintes prazos de pago dos
tributos e recibos postos a cobranza desde a Tesoureria Municipal, que se atopan
actualmente en periodo de cobranza e con vencemento anterior a devandita data,
a condicion de que non concluisen xa o 18 de marzo, asi como as datas
establecidas para o cargo das domiciliacions daqueles recibos que o solicitaran
que sera tamén o 30 de abril.

- MERCADOS E QUIOSCOS 4 T19
= AXUDAS SAD MAIO 2019
= ALUGUERES FEBREIRO 2020.

Noveno: Respecto ao calendario fiscal do Concello ampliase o periodo de
cobranza do imposto de vehiculos de traccidn mecanica e modificase a data de
cargo da domiciliacion do IVTM que queda establecida para o segundo dia habil
do ultimo mes de pago voluntario do recibo. Asi mesmo, prolongase ata o 13 de
outubro o prazo de pago en voluntaria do Imposto de bens inmobles.

DATA DE CARGO DA

TRIBUTOS PERIODO DE COBRO DOMICILIACION
IVTM 2 de marzo ao 30 de xuho 2 de xuino
IBI 5 de maio ao 13 de outubro 6 de xullo
IAE

TAXA RECOLLIDA LIXO 14 de setembro a 4 de

VADOS docambro 5 de novembro
CEMITERIOS

AP. DISTRIBUIDORES

Décimo: Os vencementos dos aprazamentos ou fraccionamentos concedidos
polo concello cuxos cargos domiciliados houbesen de efectuarse dentro dos
prazos de suspension establecidos polo Real Decreto-lei 8/2020, quedaran
prorrogados do seguinte modo:

. Vencemento do 6 de abril 2020: O cargo en conta practicarase o 30 de abril
de 2020.

. Vencemento do 5 de maio 2020: O cargo en conta practicarase o 20 de
maio de 2020.

Undécimo: Non se exaccionaran taxas pola utilizacidn privativa ou aproveitamento
especial do dominio publico durante o periodo de estado de alarma ou no seu
caso das prérrogas que se aproben.

As devolucions que puideran solicitarse respecto das anteditas taxas durante o
periodo de estado de alarma ou no seu caso das prorrogas que se aproben,
tramitaranse tendo en conta para o rateo os dias nos que non se realizou a
utilizacién privativa ou aproveitamento especial do dominio publico.

A Coruna, na data de sinatura deste documento electrénico
O concelleiro de Economia, Facenda e Réxime Interior
(P.D. Decreto de Alcaldia do 12 de marzo de 2020)

Asdo, José Manuel Lage Tufas”

O que se traslada as concellarias, direccions de area e xefaturas de servizo
para xeral cofiecemento.
A Coruna, na data de sinatura electronica deste documento

O concelleiro de Economia, Facenda e Réxime Interior
José Manuel Lage Turias

